
1. Төш – өйлә сүзләренең мәгънәләрен аңлат. Аларның аермасы кайда?

Төш -   Көн уртасы, өйлә вакыты, көндезге унике сәгатьләр. Өйлә –мөселманнарда төш үткәч тә укыла торган намаз.    Өйлә ашы,  өйлә вакыты, өйлә намазы
2. Укытучыга кемнәр очраган? 

Укытучы иртән дәрескә барырга чыккан.

Исәнмесез! – дип исәнләшкән аның белән бер төркем. Бераз баргач, очраган кеше:

· Я, нихәл, мөгаллим, саугынамы? – дип сорашып алган.

· Сәлам! Күптән күргән юк, нигә килеп чыкмыйсыз? – ди икән берәү.

· Хәерле иртә, Марат Мөхәммәтҗанович! – дигәннәр аңа мәктәпкә килеп керү белән.
Укытучыга башта бер төркем балалар очраган, аннан берәр өлкән кеше, соңыннан дусты яисә яшьтәше, ә инде мәктәпкә кергәч укытучылар, яисә укучылары исәнләшкәндер.

3. Нинди бәйлек фигыльнең боерык формасы белән туры килә?
Аша   

Урман аша бару – бәйлек; 

Син  ашыңны аша – боерык фигыль.
4. Бу диалог дөресме? Ни өчен аңлашылмаучанлык килеп чыга?

· Ике көн тоташ кар яварга мөмкинме?

· Әлбәттә. Үткән айда гына ике көн рәттән кар кайды бит!

· Ничек инде, ике көн арасында төн дә бар бит әле.
1. Кар кайды – дөрес язылмаган
2. Монда бит көн турында сүз бара, әлбәттә ике көн рәттән кар яварга мөмкин. 
5. Нинди килеш формасы белән кереш сүзләр ясала? 
Чыгыш килеш формасы белән кереш сүзләр ясала: беренчедән, икенчедән, өченчедән.
6. Кабыну сүзенең нинди мәгънәләре бар? Мисалга җөмләләр язарга.
Кабыну-яну, янып китү, эшли башлау, дәртләнеп эшли башлау. (Күктә йолдызлар кабынгач, мин өйдән чыктым. Ул машинаны кабызды.) 
7. 1785 елда С.Хәлфин 2 томлык татарча-русча сүзлек төзи. Автор бу сүзлектә рус сүзләренең бик матур тәрҗемәләрен таба, хәтта үзе ясый, калькалаштыра. Мәсәлән, ялан эчлек – откровенность.

· калька терминына аңлатма бирегез.
Калька (француз ссүзе. calque - копия, үтә күренмәле) — чит тел сүзенең яисә конструкциясенең туган телгә турыдан-туры, кисәкләп тәрҗемәсе. Калькалаштыру — сүзне кисәкләп — морфемалап бер телдән икенче телгә тәрҗемә итү.

8. С.Хәлфин тарафыннан катерелгән калькаларны рус теленә тәрҗемә итегез: 
Пешекче - повар;

алга чыгучы - лидер;

кылтамаклык - привере́дливый в пи́ще
төзәү кеше – целитель, наводчик
күңелчәнлек- душевность, чистосерде́чность;

бина кылучы - строитель здания.

9. Экзотизмнар белән варваризмнар арасындагы аерманы аңлатыгыз.
Экзотизм – җирле колоритны тулырак бирү

максатында бер телдә икенче бер халык теленнән алынган гореф - гадәт, кием-салым, көнкүреш әйберләренең үзенчәлекле милли

атамасы

 варваризм - башка тел үрнәгендә ясалган һәм әдәби тел нормаларына, законнарына ярашмый торган сүз яки сүзтезмәләр Мәсәлән: феодальный,рыцарский. Варваризмнар алынган телнең бөтен үзенчәлекләрен саклап калалар: тамыры –рыцарь, суффикс – ск-, һәм кушымчасы  - ий.
10. Хәбәрнең төрен билгеләргә: Мин, иптәш, тагы бер мәртәбә талпынып карарга итәм. (Г.Ибраһимов).
Кушма хәбәр.
11. Түбәндәге парчаларның авторы кем? 

Урманда агачлар арасыннан барганда, юри кабаланып кычкырган булам: 

· Поезд килә!

· Малай бик тиз читкә тайпыла – мәгънәсеннән элек, сүзнең әйтелеше барып җитә...

Тәрҗемә ул – иң әүвәл әсәрне ят тел тегермәнендә тартып, җанын алу... Аннары илһам дигән тереклек суы белән яңадан җан өрү. Беренче өлешен күбәүләр бик тиз башкара. Икенче өлеше генә була алмый кала. Җансыз тәрҗемәләр шулай туа.

Телгә килгән тапкыр сүзне әйтмәс идең, теркәп кенә куяр идең дә - тел кычыта! Экспромт эксперимент белән табыла.

б) Парча жанрына аңлатма бирегез.
в) Югарыда китерелгән парчалар сездә нинди фикерләр уятты. 5 җөмлә белән языгыз.
А) Галимҗан Гыйльман

Б) Парча(фарсыдан кисәк, өлеш, сынык, ярчык)-фикер бөтенлеге белән характерланган кечкенә әсәр.

В)Сүзнең тирән мәгънәгә ия булуы турында яза. Сүз белән сак булырга, уйлап, җаныңны биреп эш итәргә кирәк ди. Тәрҗемә итәсеңме, кыскача фикереңне җиткерәсенме, барысында да күңелеңне биреп иҗат итәргә кирәк. Монда автор әдәби иҗатының авыр булуы турында яза. Әсәр җаның белән таймыйсың икән, бернәрсә дә килеп чыкмаячак.
12. Ә.Еникиның “Рәшә” повесте ничек башлана?
“Рәшә” повесте Зөфәр Сабитовның төш күрүе белән башланып китә. “Тугызынчы майның таңында Зөфәр Сабитов гаҗәеп бер төш күрде: имештер, ул ят бер дала буйлап ялгызы каядыр китеп бара. Дала буш, дала тын, үзе тип-тигез һәм очсыз-кырыйсыз.”
13. М.Әгъләмовның түбәндәге шигырь юлларында нинди стилистик чара кулланылган?

Шигырь яз дип мине тинтерәтә,

Рәнҗетергә, әйе, ярамый...

Сиңа нәрсә, гонорармы жәлке,

Сүз жәлкеме, кәгазь-карамы.
Кабатлаулар (жәлке,  жәлкеме), риторик сорау, тавтология, янәшәлек , варваризмнар (гонорармы жәлке, Сүз жәлкеме) кулланылган
14. Геройларның күңелендәге хисләрен табигать күренешләре белән бәйле, мохитнең кеше күңеленә аваздаш итеп бирү пейзаж лирикасы дип атала.
15. “Намус” романындагы Нәфисә образына характеристика бирегез. Татар әдәбиятындагы кайсы образлар белән ул аваздаш?

Язучы  Нәфисәнең төсен, битен, буен-сынын ашыкмыйча, нечкә һәм төгәл итеп тасвирлый. Ул татар хатын-кызларына хас тыйнаклык, сабырлык, язмыш басымына тешне кысып түзә алу, сөя һәм сөелә белү кебек бик күп сыйфатларны үзенә җыеп алган. 

Әкият батырлары кебек үзенә көчне һәм ышанычны туган җирдән, дус кызларының теләктәшлегеннән алып, Нәфисә күз алдында үсә. Ул хезмәт сөючән, җиңүгә ышаныч белән яши. Нәфисәнең ихтыяры, характеры ныгый бара.

Тормыш — Нәфисә өчен намус белән яшәү. Күптәннән сынала килгән, ата-бабалардан  иң зур бүләк буларак калган әхлак кагыйдәләре – аның өчен язылмаган кануннар. Ул - дөреслек өчен көрәшкән образ. Шулай ук Нәфисәне без олыларны хөрмәт итүчән итеп тә күрәбез. Ул үзенә тиешле ашлыгын фронтка бүләк итә.  Һәм бу изге эшкә әтисенең ризалыгын алырга тели. Димәк, аның өчен олыларның, бигрәк тә якыннарының – әтисенең сүзе, ризалыгы бик мөһим. Ул һәрвакыт намусы кушканча, дөрес, беркемне дә якламыйча, аек акыл белән эш итә.
Безнең татар әдәбиятында Нәфисә образы белән аваздаш батыр хатын-кыз образлары бик күп: “Ак чәчәкләр” әсәрендәге Гөлшаһидә, “Әтәч менгән читәнгә” әсәрендәге Фәйрүзә, Фуат Садрыевның “Таң җиле”ндәге Нуриәсма, Факил Әмәкнең “Гөлҗиһан”ы,  Ә. Еникиның “Рәшә”сендә Рәшидә образлары белән аваздаш.
